
 

ᓴᓪᓕᕐᒥ ᕼᐋᒻᓚᒋᔭᐅᔪᒥ ᐃᒪᕐᒧᑦ ᐱᔪᓐᓇᐅᑎᒥᓂᒃ ᓄᑖᙳᕆᐊᖅᑎᑦᑎᓂᕐᒧᑦ ᐱᓇᔪᒍᑕᐅᔪᖅ 
ᓯᕗᓕᖅᑎᓂᑦ ᐅᖃᐅᓯᐅᓯᒪᔪᑦ 

ᕼᐋᒻᓚᒃᑯᑦ ᓴᓪᓕᕐᒥᐅᓄᑦ ᑐᓂᓯᓯᒪᓕᖅᐳᖅ ᐱᓇᔪᒍᑎᒋᔭᒥᓂᒃ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ 
ᓄᑖᙳᕆᐊᖅᑎᑦᑎᔪᒪᓪᓗᑎᒃ 3BM-COR1521 ᐃᒪᕐᒧᑦ ᐱᔪᓐᓇᐅᑎᒋᔭᒥᓂᒃ 10−ᓄᑦ ᐊᕐᕌᒍᓄᑦ, 
ᑖᓐᓇᓗ ᐊᑐᕋᔭᖅᖢᓂ 2031−ᖑᕋᓱᖕᓂᖓᓂ. ᐱᓪᓗᐊᑕᐃᑦ ᐱᓕᕆᐊᖑᔪᑦ ᐊᐅᓚᑕᐅᔪᑦ ᐃᒪᕐᒧᑦ 
ᐱᔪᓐᓇᐅᑎᒥᑦ ᓇᓗᓇᐃᔭᖅᑕᐅᓯᒪᕗᑦ ᑕᕝᕙᓂ ᐅᓂᒃᑲᐅᓯᕐᒥ. ᖃᓅᓂᐊᕋᓱᒋᔭᐅᓯᒪᔪᖅ 
ᖃᔅᓯᐅᓂᖏᓐᓄᑦ 2031−ᒥ 1253−ᖑᕗᑦ (ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ). 

ᕼᐋᒻᓚᒃᑯᑦ ᐱᓇᔪᒍᒪᕗᑦ ᑲᔪᓰᓐᓇᕈᒪᓪᓗᑎᒃ ᐃᒪᕐᒥᒃ ᒥᓪᓗᐊᖅᓯᔭᒡᓗᑎᒃ ᐅᕙᙵᑦ, Post River, 
ᓱᓪᓗᓕᒃᑯᑦ ᓄᓇᒃᑰᖓᔪᒃᑯᑦ ᖄᖅᑎᑕᐅᓯᒪᔪᒧᑦ ᐃᒪᖃᕐᕕᖕᒧᑦ ᐃᓂᒋᔭᐅᔪᒧᑦ ᑐᖅᑯᖅᓯᒪᕝᕕᐅᕙᒃᖢᓂ 
ᑕᐃᒪᐃᓕᐅᖅᐸᒡᓗᑎᒃ ᐊᐅᔭᑕᒫᑦ. ᐊᖏᑎᒋᓂᖓ ᐃᒪᐅᑉ ᖄᖏᐅᑎᖃᑦᑕᔾᔮᙱᓚᖅ 45,000 
ᑭᑉᐹᕆᒃᓯᓕᖅᓯᒪᔪᓄᑦ ᒦᑕᓄᑦ ᐊᕐᕌᒍᑕᒫᑦ, ᑕᐃᒪᐃᑦᑕᕆᐊᖃᖅᑎᑕᐅᓂᖓᓄᑦ ᒫᓐᓇ 
ᐱᔪᓐᓇᐅᑎᒋᔭᐅᔪᒥᑦ. ᐃᒪᕐᒥᒃ ᐃᒻᒥᖅᐸᓪᓕᐊᕙᒃᑐᖅ ᓱᓪᓗᓕᒃ ᑕᐃᑲᙵᑦ ᐃᒥᖅᑕᕐᕕᖕᒥᑦ 
ᐃᒪᖃᖅᑎᑦᑎᕙᒃᐳᖅ ᖃᓂᒋᔮᓃᑦᑐᒧᑦ ᐃᒪᕐᒥᒃ ᑲᒪᒋᔭᖃᕐᓂᕐᒧᑦ ᐃᓂᒋᔭᐅᔪᒧᑦ, ᑖᓐᓇᓗ 
ᑲᔪᑕᐅᓯᒋᐊᓚᐅᖅᓯᒪᓪᓗᓂ 2016−ᒥ. ᐃᒪᕐᒥᒃ ᑲᒪᒋᔭᖃᕐᓂᕐᒧᑦ ᐊᑐᖅᑕᐅᕙᒃᑐᖅ ᐃᓚᓕᐅᔾᔨᕙᒃᐳᖅ 
ᓯᕗᓪᓕᖅᐹᒥᒃ ᖁᐱᕐᕈᖏᓐᓂᒃ ᑐᖁᕋᐃᓂᕐᒥᒃ, ᐊᑐᖅᑕᐅᕙᒃᑐᒧᑦ ᓱᕈᐃᔭᐃᔾᔪᑎᒥᒃ, ᐊᐃᑉᐸᖓᓂᒃ 
ᖁᐱᕐᕈᖏᓐᓂᒃ ᑐᖁᕋᐃᓂᕐᒥᒃ ᖃᓄᕐᓗ ᐊᑯᓂᐅᑎᒋᔪᖅ ᓱᓪᓗᓕᖕᒥᐅᑎᑕᐅᕙᖕᓂᖓᓂᒃ, 
ᓄᓇᓯᐅᑎᓄᐊᖅᑕᐅᓚᐅᙱᓐᓂᖓᓂ ᐃᒻᒥᖅᓯᔾᔪᑕᐅᓂᐊᕐᓗᓂ ᑕᕝᕙᓂ ᓄᓇᓕᖕᓂ. ᖃᓄᑐᐃᓐᓇᖅ 
ᐊᓯᔾᔨᕐᓂᕆᔭᐅᔪᓂᒃ ᑕᒪᑐᒪᓂ ᐊᑐᖅᑕᐅᕙᒃᑐᒥ ᐱᓕᕆᐊᖑᔪᖃᔾᔮᙱᓚᖅ ᒫᓐᓇᐅᔪᒃᑯᑦ.  

ᕼᐋᒻᓚᒃᑯᑦ ᐱᑎᑦᑎᕙᒃᐳᑦ ᓄᓇᓯᐅᑎᒃᑯᑦ ᑭᓈᓗᖕᒥᒃ ᒥᓪᓗᐊᖅᓯᕙᖕᓂᕐᒥᒃ ᑖᓐᓇᓗ ᐃᒋᑦᑎᕙᒃᖢᓂ 
ᑕᒪᑐᒥᖓ ᐃᒪᕐᒥᒃ ᐊᑐᒐᒃᓴᐅᔪᓐᓃᖅᑐᒥᒃ ᑭᓈᓗᖕᒧᑦ ᐃᓂᒋᔭᐅᔪᓄᑦ 3 ᑭᓗᒦᑕᓂᒃ 
ᐅᖓᓯᖕᓂᖃᖅᖢᓂ ᓂᒋᐊᓂ ᓄᓇᓖᑦ. ᑖᓐᓇ ᐃᓚᖃᖅᐳᖅ ᑭᓈᓗᖃᕐᕕᖕᒥᒃ ᐃᒪᖅᓲᓂᖓᓂᓘ 
ᑲᒪᒋᔭᖃᕐᓂᕐᒧᑦ ᐃᓂ. ᖁᕕᕙᓪᓕᐊᔪᖅ ᑯᕕᔭᐅᕙᓪᓕᐊᕙᒃᐳᖅ ᑕᐃᑲᙵᑦ ᑭᓈᓗᖃᕐᕕᖕᒥᑦ ᐃᒻᒥᓂᒃ 
ᐳᑐᒐᓛᓕᒃᑯᑦ ᐊᕙᓗᖓᒎᖅᖢᓂ ᐊᓯᐊᒎᖅᑎᑦᑎᕙᖕᓂᕐᒧᓪᓗ ᐊᕙᓗᓄᑦ ᑕᒪᒃᑯᓇᓂ ᐃᒪᖅᓲᓂᖏᓐᓂ 
ᐃᓂᓂ ᐊᓯᐊᓄᙵᐅᓕᖅᑎᑦᑎᕙᒃᖢᑎᒃ ᑯᕕᕙᓪᓕᐊᔪᒥᒃ ᓄᓇᓕᖕᓅᙱᑦᑐᖅ.  ᑕᖏᓖᑦ 
ᐃᒋᑕᐅᓯᒪᔪᑦ ᑲᑎᑕᐅᕙᓪᓕᐊᖏᓐᓇᕐᓂᐊᖅᐳᑦ ᓄᓇᓕᖕᓂᑦ ᐃᒋᑕᐅᕙᒡᓗᑎᒡᓗ ᑕᖏᓕᖕᓄᑦ 
ᐊᑐᖅᑕᐅᔪᓐᓇᐃᓪᓕᔪᓄᑦ ᐃᒋᑦᑎᕕᖕᒧᑦ ᓴᓂᑦᑎᐊᖓᓃᑦᑐᒧᑦ ᑭᓈᓗᖃᕐᕕᐅᑉ ᓴᓂᐊᓃᑦᑐᒧᑦ. 
ᕼᐋᒻᒪᓚᒃᑯᑦ ᐱᓕᕆᕙᓪᓕᐊᕗᑦ ᓄᑖᙳᕆᐊᖅᑎᑦᑎᕙᓪᓕᐊᓪᓗᑎᒃ ᐊᕙᓗᖓᓂᒃ ᑖᔅᓱᒧᖓ 
ᑕᖏᓕᖕᓄᑦ ᐃᒋᑕᒃᓴᓄᑦ ᐃᓂᒋᔭᐅᔪᒧᑦ. 



ᐱᑕᖃᙱᓚᖅ ᐱᓕᕆᐊᖑᔪᒪᓇᔭᖅᑐᓂᒃ ᓄᑖᙳᕆᐊᖅᑎᑦᑎᓂᕐᓂᒃ ᐃᒪᕐᒧᑦ ᐱᔪᓐᓇᐅᑎᒋᔭᐅᔪᒧᑦ 
ᐃᓂᓄᓪᓘᓐᓃᑦ ᐊᐅᓚᑕᐅᔪᓄᑦ. ᓄᑖᙳᕆᐊᖅᓯᒪᔪᑦ ᐊᐅᓚᓂᕆᔭᐅᔪᑦ ᑲᒪᒋᔭᖃᕐᓂᕐᒧᓪᓗ 
ᐱᕙᒌᔭᖅᑕᐅᓯᒪᔪᖅ ᐃᓂᓄᑦ, ᐊᒻᒪᓗᑦᑕᐅᖅ ᐃᕙᑎᒧᑦ ᐱᓕᕆᖃᑎᒌᒐᔭᖅᑐᓄᑦ ᐱᐅᓂᖓᓄᓪᓗ 
ᖃᐅᔨᒪᑦᑎᐊᕋᔭᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᖃᐅᔨᓴᖅᓯᓂᕐᒧᑦ ᐱᕙᒌᔭᖅᑕᐅᓯᒪᔪᓄᑦ 
ᑐᓐᓂᖅᑯᑕᐅᓂᐊᖅᐳᑦ ᑲᑎᒪᔨᓄᑦ ᕿᒥᕐᕈᐊᒃᑲᓐᓂᖅᑕᐅᓂᐊᕐᓗᑎᒃ ᔫᓂ 30, 2021 ᑎᑭᓯᒪᓕᖅᐸᑦ. 

 

 


